
សួស្តី! នៅក្នុងរូបភាពនេះគឺយើងនឹងនិយាយអំពីការទៅញ៉ាំសាច់គោឡើងភ្នំ។ អញ្ចឹងសាច់គោឡើងភ្នំ អញ្ចឹងជាទូទៅការញ៉ាំសាច់គោឡើងភ្នំគឺយើងញ៉ាំនៅពេលល្ងាច។ ហើយសាច់គោឡើងភ្នំគឺយើងអត់ មិនមែនជាអាហារពេលល្ងាច ឬក៏អាហារពេលថ្ងៃត្រង់នោះទេ។ វាគឺជាអាហារញ៉ាំកម្សាន្តមួយ[ដែល] នៅពេលដែលយើងជួបជុំមិត្តភក្តិ ឬក៏នៅពេលដែលយើងទំនេរពីការងារ ឬក៏នៅថ្ងៃចុងសប្តាហ៍។ អញ្ចឹងនៅពេលដែលយើង ថ្ងៃចុងសប្តាហ៍ យើងចង់ជួបជុំគ្នាជាមួយមិត្តភក្តិ យើងអាចទៅញ៉ាំសាច់គោឡើងភ្នំនៅតាមហាងនានា ឬក៏នៅផ្ទះរបស់យើងបាន។ អញ្ចឹងជាទូទៅសាច់គោឡើងភ្នំ គឺយើងញ៉ាំនៅតាមហាង ព្រោះនៅតាមហាង គឺទើបមានឆ្នាំងធ្វើសាច់គោឡើងភ្នំ ចំណែកឯនៅតាមផ្ទះ ភាគច្រើនគឺយើងអត់មានទេ អញ្ចឹងយើងពិបាកនៅក្នុងការធ្វើសាច់គោឡើងភ្នំញ៉ាំណាស់ ដូច្នេះហើយយើងតែងតែទៅញ៉ាំនៅតាមហាងនានាជាដើម។ 

ជាក់ស្ដែងនៅក្នុងរូបភាពទី ១ នៅក្នុងរូបភាពទី ១ យើងឃើញមានមនុស្សប្រុសស្រីចំនួនបីនាក់ ដែលយើងឃើញនារីទីមួយ គាត់ស្លៀកសំពត់ពណ៌សជើងខ្លី ហើយគាត់ពាក់អាវពណ៌រាងប្រផេះដៃខ្លី គាត់កាត់សក់[ដឺមី] ឬក៏កាត់សក់សេះ យើងហៅថាកាត់សក់សេះ ដែលសក់របស់គាត់ គឺខាងមុខគឺខ្លី ត្រឹមចិញ្ចើម ហើយខាងក្រោយគឺវែងត្រឹមស្មា។ នារីទីពីរគឺគាត់ពាក់អាវលឿងដៃខ្លី ហើយស្លៀកខោជើងវែងពណ៌ខ្មៅ គាត់ចងសក់បួងឡើងទៅលើ។ ចំណែកឯបុរសម្នាក់ ដែលនៅក្នុងរូបភាពនេះ គឺគាត់ពាក់អាវដៃខ្លីពណ៌ខៀវ ហើយស្លៀកខោជើងវែងពណ៌ស អញ្ចឹងពួកគេទាំងបីនាក់កំពុងតែពិភាក្សាគ្នា បានន័យថាពួកគេទាំងបីនាក់គឺជាមិត្តភក្តិនឹងគ្នា។ ដោយពួកគេកំពុងតែពិភាក្សាគ្នាអំពីការទៅរកកន្លែងញ៉ាំអាហារមួយ ព្រោះថាថ្ងៃនេះ គឺជាថ្ងៃចុងសប្តាហ៍ ឬក៏ថ្ងៃនេះគឺជាថ្ងៃឈប់សម្រាក ដែលពួកគេទំនេរ មិនធ្វើការ ឬក៏មិនសិក្សានោះទេនៅក្នុងថ្ងៃនេះ។ ដូច្នេះពួកគេជុំគ្នាដើម្បីបបួលគ្នាទៅញ៉ាំអាហារ។ អញ្ចឹងរូបភាពនេះ យើងឃើញបុរសម្នាក់ដែលគាត់ពាក់អាវខៀវហ្នឹង គាត់កំពុងតែនិយាយអំពីសាច់គោឡើងភ្នំ។ អញ្ចឹងយើងឃើញដៃរបស់គាត់កំពុងតែ មួយចំហៀង ឬក៏ដៃម្ខាងគាត់ទម្លាក់ចុះ ដៃម្ខាងទៀតគាត់ចង្អុល យកមេដៃចង្អុលមកខ្លួនគាត់ បានន័យថាគាត់ចង់ញ៉ាំសាច់គោឡើងភ្នំ ដែលគាត់និយាយទៅកាន់មិត្តភក្តិរបស់គាត់ទាំងពីរនាក់នោះ គឺគាត់និយាយថា គាត់ចង់ញ៉ាំសាច់គោឡើងភ្នំ បន្ទាប់មកយើងឃើញនារីពីរនាក់ ដែលជាមិត្តភក្តិរបស់គាត់ ដែលឈរទល់មុខគាត់នោះ ដែលនារីពាក់អាវលឿងឈរខាងមុខ នារីពាក់អាវពណ៌ប្រផេះឈរខាងក្រោយ គឺពួកគេទាំងពីរនាក់ ក៏បានលើកដៃឡើងទាំងពីរ ប្រាប់ថាអត់បញ្ហា។ អញ្ចឹងបានន័យថាពួកគេទាំងពីរនាក់នោះ ក៏ចង់ញ៉ាំសាច់គោឡើងភ្នំដូចបុរសម្នាក់នោះដែរ។ អញ្ចឹងហើយពួកគេលើកដៃឡើងទាំងពីរ លើកដៃលាឡើង ដែលជាសញ្ញាមួយ ប្រាប់ថាពួកគេយល់ព្រមទៅញ៉ាំទាំងអស់គ្នា អញ្ចឹងយើងឃើញនារីពីរនាក់នោះ គាត់ហាមាត់និយាយ ហើយទឹកមុខសប្បាយរីករាយ។ ព្រោះពួកគេទាំងបីនាក់ គឺយល់ព្រមទៅញ៉ាំសាច់គោឡើងភ្នំទាំងអស់គ្នា។

បន្ទាប់មកទៀតរូបភាពទី ២ នៅក្នុងរូបភាពទី ២ យើងឃើញ បន្ទាប់ពីពួកគេនិយាយគ្នា បបួលគ្នា ទៅញ៉ាំសាច់គោឡើងភ្នំទាំងអស់គ្នាហើយ ពួកគេទាំងពីរនាក់ក៏បានជិះម៉ូតូចំនួនពីរ ដើម្បីទៅរកហាងញ៉ាំសាច់គោឡើងភ្នំ។ អញ្ចឹងយើងឃើញបុរសដែលពាក់អាវខៀវ គាត់ជិះម៉ូតូពណ៌បៃតងមួយ ដែលយើងឃើញម៉ូតូគឺមានកង់ពីរ ហើយមានកញ្ចក់មួយផងដែរ មានកញ្ចក់សងខាងសម្រាប់មើលក្រោយ។ ហើយម៉ូតូរបស់គាត់មានអំពូលភ្លើងខាងមុខមួយ និងខាងក្រោយមួយ ដើម្បីទុកបំភ្លឺផ្លូវ ហើយគាត់ជិះឌុបនារីម្នាក់ ដែលស្លៀកសំពត់ពណ៌ស និងពាក់អាវពណ៌ប្រផេះដៃខ្លី ដោយបុរសនៅខាងមុខដែលជាអ្នកឌុប គាត់ពាក់មួកសុវត្ថិភាពមួយផងដែរ ដើម្បីការពារសុវត្ថិភាពនៅពេលដែលមានគ្រោះថ្នាក់ចរាចរណ៍ ប៉ុន្តែនារីដែលនៅខាងក្រោយ គាត់អត់ពាក់មួកសុវត្ថិភាពទេ។ អញ្ចឹងការជិះម៉ូតូ ដោយអត់ពាក់មួកសុវត្ថិភាព គឺមានគ្រោះថ្នាក់ខ្លាំងណាស់ ដោយសារតែនៅពេលដែលមានគ្រោះថ្នាក់ចរាចរណ៍ គឺវាអាចធ្វើឲ្យយើងមានគ្រោះថ្នាក់ប៉ះពាល់ដល់ក្បាលរបស់យើង អញ្ចឹងធ្វើឲ្យយើងមានគ្រោះថ្នាក់ធ្ងន់ធ្ងរ អញ្ចឹងយើងជិះម៉ូតូ យើងត្រូវតែពាក់មួកសុវត្ថិភាព។ ហើយម្យ៉ាងវិញទៀត មិនពាក់មួកសុវត្ថិភាពនៅពេលជិះម៉ូតូ វាខុសនឹងច្បាប់ ដូច្នេះនៅពេលដែលប៉ូលិសឃើញ ប៉ូលិសអាចផាកពិន័យយើងបាន ដែលពិន័យជាទឹកប្រាក់ អញ្ចឹងយើងអាចខាតបង់ពេលវេលា ខាតបង់ទឹកប្រាក់ ដោយសារតែយើងធ្វេសប្រហែស មិនពាក់មួកសុវត្ថិភាពនៅពេលជិះម៉ូតូ។ ហើយម៉ូតូដែលនៅពីក្រោយ យើងឃើញមាននារីម្នាក់ ដែលពាក់អាវពណ៌លឿង អញ្ចឹងនារីដែលពាក់អាវពណ៌លឿង គាត់ជិះម៉ូតូពណ៌ទឹកក្រូច ដែលម៉ូតូរបស់គាត់ដូចគ្នាទៅនឹងម៉ូតូរបស់បុរសម្នាក់នោះដែរ ប៉ុន្តែខុសគ្នាពណ៌ គឺនារីម្នាក់នោះ គាត់ជិះពណ៌ទឹកក្រូច ហើយមួកសុវត្ថិភាពរបស់នារីម្នាក់នោះ គឺពាក់ពណ៌បៃតង អញ្ចឹងនារីពណ៌លឿង គាត់មានម៉ូតូមួយ និងបុរសដែលពាក់អាវពណ៌ខៀវ គាត់មានម៉ូតូមួយ។ ដោយឡែកនារីដែលពាក់អាវពណ៌ប្រផេះនិងស្លៀកសំពត់ស គាត់អត់មានម៉ូតូទេ។ ដូច្នេះហើយគាត់ជិះជាមួយនឹងបុរសដែលពាក់អាវពណ៌ខៀវ ដោយសារតែបុរស ដែលពាក់អាវពណ៌ខៀវ គាត់គឺជាមនុស្សប្រុស អញ្ចឹងគាត់ងាយស្រួលនៅក្នុងការឌុបមនុស្ស ម្នាក់ផ្សេងទៀត ដោយឡែកនារីដែលពាក់អាវពណ៌លឿង គាត់ជាមនុស្សស្រី អញ្ចឹងគាត់អត់សូវមានកម្លាំងទេ ដូច្នេះគាត់ពិបាកនៅក្នុងការឌុបគ្នា ដូច្នេះហើយទើបនារីពាក់អាវពណ៌ប្រផេះ គាត់ជិះម៉ូតូជាមួយនឹងបុរសដែលពាក់អាវពណ៌ខៀវ ដោយសារតែគាត់មានកម្លាំងខ្លាំង ដូច្នេះគាត់អាចឌុបមនុស្សបានងាយស្រួល ជិះម៉ូតូឌុបគ្នាបានងាយស្រួល។

បន្ទាប់មកទៀតរូបភាពទី ៧ នៅក្នុងរូបភាពទី ៧ យើងឃើញមានរូបភាពចំនួនបី នៅក្នុងរូបភាពនេះ ដោយនៅខាងឆ្វេងដៃ គឺយើងឃើញមានចង្ក្រាន ឬក៏ឆ្នាំងសាច់គោឡើងភ្នំ ដែលយើងឃើញឆ្នាំងនេះ គឺជារាងឆ្នាំងមួយដែលមានលក្ខណៈខុសប្លែកពីឆ្នាំងធម្មតា ដោយឆ្នាំងនេះ គឺមានរាងដូចជាឆ្នាំងយើងធម្មតាមួយផ្នែក ហើយចំកណ្ដាលគឺមានទួលចំនួនមួយ។ អញ្ចឹងទួលចំកណ្ដាលនោះ គឺជា គេធ្វើជារាងដូចជាបន្ទះអាំងសាច់ សម្រាប់អាំងសាច់គោ ឬក៏សាច់ជ្រូក ឬក៏សាច់ត្រី ចំណែកឯនៅខាងៗទួលនោះ គឺយើងឃើញមានទឹកស៊ុប។ អញ្ចឹងឆ្នាំងនេះគឺមានរាងកោង រាងកោងចុះក្រោម ហើយប៉ោងកណ្ដាលដើម្បីអាំងសាច់ អញ្ចឹងផ្នែកដែលកោងចុះក្រោម គឺយើងដាក់ទឹកស៊ុប ចំណែកឯផ្នែកដែលប៉ោងឡើងលើ គឺយើងដាក់សាច់។ អញ្ចឹងជាក់ស្ដែងនៅក្នុងរូបភាពទីប្រាំពីរដែលនៅខាងឆ្វេងដៃនេះ គឺយើងឃើញមានទឹកស៊ុបនៅក្នុងឆ្នាំងនោះជាច្រើន ហើយចំណែកឯផ្នែកកណ្ដាល ដែលប៉ោងឡើងផុតពីទឹកស៊ុបនោះ គឺយើងឃើញមាន គេកំពុងតែដាក់សាច់អាំងនៅក្នុងទឹកស៊ុបនោះ នៅក្នុងឆ្នាំងនោះ អញ្ចឹងសាច់កំពុងតែអាំងនៅលើឆ្នាំង ឬក៏នៅលើបន្ទះអាំងសាច់ ចំណែកឯទឹកស៊ុបគឺដាក់នៅសងខាង ហើយទឹកស៊ុបនោះគឺក្ដៅ ដោយសារតែចង្ក្រាននោះ គឺមានភ្លើងនៅក្នុងនោះ ដូច្នេះវាធ្វើឲ្យវាក្ដៅ។ អញ្ចឹងនៅក្នុងរូបភាពនេះ យើងឃើញមានដៃមួយកំពុងតែចាប់ចង្កឹះ ចាប់ចង្កឹះ ហើយយកសាច់មកដាក់នៅលើចង្អើរអាំងសាច់ ដែល[ជា]នៅក្នុងចង្ក្រានសាច់គោឡើងភ្នំនោះ។ បន្ទាប់មកទៀតរូបភាពដែលនៅកណ្ដាល រូបភាពទី ៧ ដដែល ហើយរូបភាពនោះគឺនៅកណ្ដាល អញ្ចឹងយើងឃើញ បន្ទាប់ពីគេដាក់អាំងសាច់នៅលើចង្អើរអាំងសាច់រួចហើយ ពួកគេក៏ចាប់ផ្ដើមដាក់បន្លែ ចូលទៅក្នុងទឹកស៊ុបដែលនៅខាងៗ អញ្ចឹងបន្លែទាំងអស់ដែលគេចាប់មកអម្បាញ់មិញ គឺគេយកទៅដាក់នៅក្នុងទឹកស៊ុប។ អញ្ចឹងជាទូទៅទឹកស៊ុបដែលអ្នកលក់ឲ្យមក គឺអត់ទាន់មានបន្លែនោះទេ គឺមានតែទឹកដែលមានរសជាតិទឹកស៊ុប ហើយចំពោះគ្រឿងផ្សំនិងបន្លែ គឺយើងអ្នកដាក់ខ្លួនឯង។ អញ្ចឹងជាក់ស្ដែងអម្បាញ់មិញ គេបានទៅយកបន្លែ នៅក្នុងតុអាហារប៊ូហ្វេនោះ ដូច្នេះហើយនៅពេលដែលគេយកមកដល់តុរបស់គេ គេយកបន្លែទាំងអស់ដាក់ចូលទៅក្នុងទឹកស៊ុប ដើម្បីឲ្យវាឆ្អិន អញ្ចឹងបន្លែគឺជាបន្លែឆៅ ដូច្នេះដើម្បីញ៉ាំបាន យើងត្រូវតែស្រុះវាជាមួយទឹកស៊ុបឲ្យឆ្អិនជាមុនសិន។ ដែលជាក់ស្ដែងនៅក្នុងរូបភាពនេះ យើងឃើញដៃមួយកំពុងតែចាប់ចង្កឹះ ដែលយកចង្កឹះនោះចាប់ផ្កាខាត់ណាដាក់ចូលទៅក្នុងទឹកស៊ុប ហើយនៅក្នុងទឹកស៊ុបនោះ យើងឃើញមានបន្លែផ្សេងៗទៀតជាច្រើន ដូចជាស្ពៃ ដូចជាការ៉ុត ដូចជាជី ដូចជាផ្សិតជាដើម ដែលគេដាក់នៅក្នុងឆ្នាំងទឹកស៊ុបនោះ ហើយសាច់កំពុងតែអាំងនៅលើចង្អើរ នៅក្នុងឆ្នាំងសាច់គោឡើងភ្នំនោះ ដែលយើងឃើញកំពុងតែក្ដៅ ហើយមានផ្សែងហុយ ដែលបញ្ចេញក្លិនយ៉ាងឈ្ងុយ ដែលមើលទៅគួរឲ្យចង់ញ៉ាំ ដោយមើលទៅទំនងជាមានរសជាតិឆ្ងាញ់។ ចំណែកឯរូបភាពនៅខាងស្ដាំដៃនៅក្នុងរូបភាពទី ៧ នេះ យើងឃើញសាច់គោ ដែលអាំងនៅលើចង្ក្រាននោះ គឺឆ្អិនរួចរាល់ហើយ គឺសាច់គោនោះបានឆ្អិន ដូច្នេះហើយយើងឃើញពួកគេក៏បានចាប់សាច់គោនោះដើម្បីយកទៅញ៉ាំ អញ្ចឹងយើងឃើញចង្កឹះ ដៃចាប់ចង្កឹះ ហើយយក[មកទៅ]ចាប់សាច់គោ ដែលនៅក្នុងឆ្នាំងនោះយកមកញ៉ាំ ចំណែកឯទឹកស៊ុបក៏បានឆ្អិនហើយដែរ ដែលទឹកស៊ុបនោះ គឺមានបន្លែជាច្រើន ដែលកំពុងតែពុះ ឬក៏កំពុងតែឆ្អិន បន្លែនៅក្នុងទឹកស៊ុបនោះឆ្អិនហើយ ដោយសារតែទឹកស៊ុបក្ដៅ ដូច្នេះយើងស្រុះតែមួយស្របក់ ឬក៏មួយសន្ទុះ គឺបន្លែនោះអាចឆ្អិន អាចញ៉ាំបានតែម្ដង។ ជាក់ស្ដែងនៅក្នុងរូបភាពទី ៧ នេះ គឺសាច់គោក៏ឆ្អិន ដោយសាច់គោដាក់នៅលើចង្អើរអាំងក្ដៅ ដូច្នេះវាឆាប់ឆ្អិន ហើយបន្លែនៅក្នុងទឹកស៊ុបក៏ឆ្អិន ដូច្នេះយើងអាចញ៉ាំបានទាំងអស់តែម្ដង គឺយើងញ៉ាំបានទាំងបន្លែ ញ៉ាំបានទាំងទឹកស៊ុប ក៏ដូចជាសាច់ដែលអាំងនៅលើចង្អើរផងដែរ។

បន្ទាប់មករូបភាពទី ៨ នៅក្នុងរូបភាពទី ៨ យើងឃើញ បន្ទាប់ពីគេចាប់សាច់ចេញពីចង្ក្រានរួចរាល់ហើយ យើងឃើញគេយកសាច់នោះ មកជ្រលក់នៅក្នុងទឹកជ្រលក់ ដូច្នេះដោយសារតែសាច់គោឡើងភ្នំគឺមានរសជាតិសាប ដោយសារសាច់អត់មានប្រឡាក់គ្រឿងនោះទេ អញ្ចឹងសាច់ដែលយើងយកមកធ្វើសាច់គោឡើងភ្នំ គឺយើងអត់ប្រឡាក់គ្រឿងវានោះទេ គឺវាមានរសជាតិសាប។ ដូច្នេះដើម្បីញ៉ាំឲ្យបានឆ្ងាញ់ គឺយើងយកមកជ្រលក់នឹងទឹកជ្រលក់ ជាក់ស្ដែងទឹកជ្រលក់ដែលសម្រាប់ញ៉ាំជាមួយនឹងសាច់គោឡើងភ្នំ គឺមានរសជាតិច្រើនរសជាតិ ហើយក៏មានរសជាតិផ្សេងៗជាច្រើនផងដែរ ដូចជារសជាតិហឹរ រសជាតិជូរ រសជាតិប្រៃ រសជាតិជូរអែមផងដែរ។ អញ្ចឹងវាមានរសជាតិច្រើន ទៅតាមចំណង់ចំណូលចិត្តរបស់អ្នកញ៉ាំ ដោយអ្នកខ្លះគាត់ចូលចិត្តហឹរ ដូច្នេះគាត់យកទឹកជ្រលក់រសជាតិហឹរ ចំណែកអ្នកខ្លះគាត់ចូលចិត្តជូរ អញ្ចឹងទៅគាត់ក៏យកទឹកជ្រលក់រសជាតិជូរ ហើយអ្នកខ្លះទៀតគាត់ចូលចិត្តរសជាតិជូរអែម ដូច្នេះគាត់យកទឹកជ្រលក់រសជាតិជូរអែម។ អញ្ចឹងនៅតាមហាងនីមួយៗគេតែងតែធ្វើ ឬក៏គេតែងតែផលិតទឹកជ្រលក់ច្រើនប្រភេទ ដើម្បីបំពេញតាមតម្រូវការរបស់អតិថិជន ហើយគេយកទឹកជ្រលក់ទាំងអស់នោះ មកដាក់នៅលើតុអតិថិជនតែម្ដង ដើម្បីឲ្យអតិថិជនជ្រើសរើសខ្លួនឯងថាគេចង់ញ៉ាំទឹកជ្រលក់ប្រភេទណា អញ្ចឹងនៅពេលដែលគេយកសាច់មកជ្រលក់ទឹកជ្រលក់ ធ្វើឲ្យសាច់នោះមានជាប់នូវរសជាតិផ្សេងៗទៅតាមទឹកជ្រលក់ អញ្ចឹងធ្វើឲ្យសាច់របស់យើងកាន់តែមានរសជាតិឆ្ងាញ់ថែមមួយកម្រិតទៀត។ ដែលនៅក្នុងរូបភាពទី ៨ យើងឃើញចានទឹកជ្រលក់ពណ៌លឿង ហើយនៅក្នុងនោះគឺមានទឹកជ្រលក់ផងដែរ ដែលយើងយកសាច់ទៅជ្រលក់ទៅនឹងទឹកជ្រលក់ ហើយយើងឃើញទឹកជ្រលក់កំពុងតែជាប់សាច់នោះ អញ្ចឹងគេយកសាច់ទៅជ្រលក់ក្នុងទឹកជ្រលក់ហើយ បន្ទាប់មកគេយកមកញ៉ាំ ដែលយើងឃើញនៅក្បែរចានទឹកជ្រលក់ យើងឃើញមានកែវទឹកចំនួនមួយ អញ្ចឹងកែវនោះ គឺកំពុងតែដាក់ទឹកជិតពេញ អញ្ចឹងទឹកជិតពេញកែវសម្រាប់ញ៉ាំ អញ្ចឹងពេលខ្លះ យើងញ៉ាំទឹកជ្រលក់នោះហឹរ ឬក៏ប្រៃ ឬក៏ផ្អែម ឬក៏ជូរពេក អញ្ចឹងវាអាចធ្វើឲ្យយើងស្រេកទឹក ដូច្នេះយើងត្រូវមានកែវទឹកមួយនៅក្បែរខ្លួនយើង នៅពេលដែលយើងញ៉ាំហើយ យើងអាចញ៉ាំទឹកនោះបន្ថែមបាន ព្រោះទឹកអាចបន្សាបជាតិផ្អែម អាចបន្សាបជាតិប្រៃ ហើយនិងអាចបន្សាបជាតិហឹរបាន កុំឲ្យវាហឹរខ្លាំងពេក ឬក៏កុំឲ្យវាប្រៃខ្លាំងពេក អញ្ចឹងនៅពេលដែលយើងហឹរខ្លាំង យើងយកទឹកមួយកែវញ៉ាំ នោះវានឹងអាចកាត់បន្ថយភាពហឹររបស់យើងបាន។ ហើយនៅក្បែរចានទឹកជ្រលក់មួយទៀតផងដែរ គឺយើងឃើញមានចានបាយចំនួនមួយ អញ្ចឹងគេញ៉ាំសាច់គោឡើងភ្នំជាមួយនឹងបាយ ដែលយើងឃើញចានបាយពណ៌ក្រហម ដែលមានបាយនៅក្នុងនោះជាច្រើន ដែលយើងដួសមកដាក់ឡើងកំពុងចានតែម្ដង អញ្ចឹងបាយជាច្រើននៅក្នុងចាន ហើយគេញ៉ាំសាច់គោឡើងភ្នំជាមួយនឹងបាយ។

